CCLX.

Lettre du Prince d’Orange au Magistrat d'Ypres. —
Opérations stratégiques. (Arch. Y.)

Messieurs, Vous avez entendu que I'ennemy a passe la Lis, et 157,
comme jusques a ce que Messieurs les estatz cy assemblez se >'"émb
soyent resolus de l'ordre quil sera necessaire pour la guerre,
n’est possible de mettre armee aux champs. Je trouve expedient
aveeq la commodite que nous donne I'hyver de faire guerre en
attendant par le moien de garnisons lesquelles ne peuvent faire
grand mal si elles ne sont fortes pour empescher 'ennemy d’en-
trer dedens pais. Pourtant je vous prie de ne faire faulte a recep-
voir dedans vre ville oultre la compaignie du S* Balde une ou
deux compaignies de gens de cheval, lesquelz ne vous pourront
tant apporter d’incommodite en plusieurs jours, que les ennemis
feront en peu si ilz vous sentent desgarnis. En oultre de mettre
ordre que Warnetton soit garde, car je ne pense pas que I'en-
nemi puisse a present y mener artillerie de batterie, et que vous
donniez ordre a ce petit chasteau que rien ne se perde sans

| raison. Bt sur ce apres m'estre tres affectueusement recommande
a vos bonnes graces je:prie dieu vous avoir,

- Méssieurs;.en sa saincte garde et protection. Escmpt en Anvers
ce xx1° de decembre.1579.

« Vre bien bon amy a vous fre service
» GuiLL pE NAssAU. »

A Messieurs

Mess™s le Grand Bailly, Bourgmres eschevins
et Conseil de la ville d"Ypre.

